
 

Radunanza generala 2025 

Gövgia, 13 november a las 20:00 
a l`Hotel a la Staziun, Zernez 

 
Preschaints:  19 persunas 

S-chüsats: Walther Abderhalden, Erwin Städler, Guido Zellweger, Clergia Amstad, Riet Felix 

 
Tractandas: 
 
1. Tscherna scrutinadur/-a 
2. Approvaziun dal protocol, radunanza generala 22.11.2024, publichà sün www.cdssarsura.ch 
3. Rapport dal president 
4. Rapport dal schef nordic 
5. Rapport manadra OJ 
6. Rendaquint 2024/25 e rapport dals revisurs 
7. Fixaziun da la contribuziun 
8. Müdamaint dals statüts, sböz publichà sün cdssarsura.ch/club/ 
9. Tschernas: schef(a) nordic 
10. Commembers nouvs e demischiuns 
11. Program da l’on 2026 
12. Comunicaziuns e varia 
 

Il president Marco Eichholzer driva la sezzüda a las uras 20.05  

 

1. Tscherna scrutinadur/-a 
 

Sco scrutinadura vain tschernüda Bettina Duschletta 

 

2. Approvaziun dal protocol, radunanza generala 22.11.2024, publichà sün www.cdssarsura.ch 
 

Il protocol da la radunanza generala dals 22 november 2024 es gnü publichà sün nossa pagina d’internet e vain 

approvà unanimamaing. 

 

3. Rapport dal president 
 

Nos president nomna in seis rapport in prüma lingia las cuorsas manadas tras dal cds. Sco minch`on fingià in 

schner il passlung da not. Pervi da l`absenza dals Livignascs be cun 66 partecipants ma uschigliö cun la solita 

rutina e sainza problems. 

Tenor turnus ha quist on il cds stuvü organisar ils dis da giuventüna e sport. Nus vain manà tras tuot 

l`evenimaint be in ün di. A bunura üna cuorsa cun obstaculs a partenza singula e davo giantar üna stafetta 

masdada. Cun 116 partecipants a bunura e cun 41 stafettas davomezdi sgüra ün success. Ün special grazcha 

fich va a Riet Felix sco Chef organisaziun, a Riet Denoth sco Speaker ed a Carmen chi ha organisà la restoraziun. 

Fingià 2 eivnas plü tard lura il «Zernezer». Cun bell`ora e 108 curridurs es eir quista cuorsa gnüda manada tras 

sainza difficultats. L`unic chi`ns da adüna darcheu ün pa da chefar es la situaziun da naiv chi regna davo la mità 

da favrer. Ma fin hoz vaina amo adüna chattà la storta per laschar partir ils atlets sün ün traget adequat. 

Causa cha la cuorsa dals voluntaris ESM nu chatta plü lö ha l`organisaziun dal Maloja -Zernez manà amo ün per 

sfidas inaspettadas. Ma grazcha la flexibiltà da differents commembers, l`agüd dal cds Maloja, il sustegn dal 

cumün da San Murezzan e da la firma Amstad han a la fin listess pudü partir 279 dals 306 atlets annunzchats sü 

Maloja. 277 dad els sun rivats cuntaints aint il böt. Cun Flurina (1.) e Nico han duos indigens scrit vi da l`istorgia 

dal Maloja-Zernez ediziun 2025 

http://www.cdssarsura.ch/


Pro la cuorsa da duonnas ha il cds bainschi organisà sco minch’on ils voluntaris. L`ustaria vaina però, pervi d’ 

adüna nouvas pretaisas dal organisatur dat giò. Quels chi han vis il caos chi regnaiva quel di sün la plazza da 

festa pon confermar cha nossa organisaziun, sia da la plazza sco eir da l`ustaria nu d’eira però dal tuot fosa. 

Al maraton Engiadinas vain nus sco üsità organisà l`ustaria, cun bell`ora ma ün pa vent giò pro`l böt. Ed eir sco 

fingià bod üsità vain nus pudü salüdar quel di divers da nos commembers chi han ragiunt excellentas 

rangaziuns. 

L`on da gestiun ha pudü gnir serrà giò cun la tschaina dals agüdants a l`hotel dal uors. 

Per finir il rapport ha Marco amo üna vouta ingrazchà a tuot ils voluntaris per lur agüd dürant tuot l’on 

 

4. Rapport dal schef nordic 
 
-------------------------------------------- 
 
 5. Rapport manadra OJ 
 
Flurina, sco manadra OJ, ans preschainta ün riassunt da la stagiun cun fotografias e videos. 
Cumanzà ha tuot la fin d’avuost cun rumir las immundizchas dal bike Marathon. 
Lura ils prüms trenamaints cun skis da roudas a Zuoz, alch chi para da far plaschair als uffants. 
I segua üna spassegiada sur Sivü, trenamaint da biatlon cun Ferdi e Tino ed in cumbinaziun cun la prüma vouta 
culs skis sün la naiv eir amo la visita dal Niculaus. Ün grazcha fich a Stefan pels sachins. 
Inavant vaja cun la coppa RPN, visita als atlets da la coppa dal muond a Silvaplana e pels genituors ün cuors da 
tschairar skis cun Giana. Plü tard lura ils dis da giuventüna e sport e las maestranzas Grischunas. 
Ün per han eir tut part a la Diagonela. Quels plü gronds sulets o cun genituors, quels plü pitschens cul sustegn 
dad Ann e da Carmen. A la fin amo la cuorsa a San Murezzan. 
Flurina ingrazcha als manaders per la lavur prestada ed a la firma Foffa Conrad pel bus chi han pudü tgnair tuot 
inviern. 
La finischun da la stagiun OJ ha gnü lö sül implant da rampignar a S-chanf. 
 
6. Rendaquint 2024/25 e rapport dals revisurs 
 

Il quint 2024/25 serra giò cun entradas da frs 60'001.28 (on precedaint frs 59’176.85) e sortidas da frs 

64'113.86 (on precedaint frs 49’850.77) cun üna perdita da frs 4112.58. Cumprais in quist resultat negativ sun 

las amortisaziuns annualas dal nouv sistem da masüraziun da temp (2. on). Quist’investiziun fatta dal 2022/23 e 

vain amortisada cun frs 2'800 l’on sur la dürada da 5 ons. Ils revisurs Nicole Naue e Flurin Lehner, chattan cha la 

contabilità saja manada in bun uorden e giavüschan da dar dis-charg a la chaschiera. Il rendaquint vain acceptà 

unanimamaing. 

 
7. Fixaziun da la contribuziun  
 

Marco fa la proposta da laschar las contribuziuns sco fin qua. La proposta vegn acceptada unanimamaing. 

 

8. Müdamaint dals statüts, sböz publichà sün cdssarsura.ch/club/ 
 

Swiss Ski ha fat attent a tuot las societats acclusas cha Swiss Olympic pretenda adattamaints dals statüts tenor 

lur normas. Tuot las uniuns sportivas chi nun accumplischan quellas pretaisas nun han plü ingün dret sün 

contribuziuns da giuventüna e sport. 

In quel connex ha Marco preschaintà las pretaisas da Swiss Olympic e spiega grob ils adattamaints fats. Ils 

statüts provisorics d’eiran eir publichats ouravant sün nossa pagina d`internet. EL fa la proposta dad acceptar 

ils nouv statüts sco preschantats ed ingrazcha a la suprastanza pel grond lavur 

 

 

 

 

 



9. Tschernas: schef(a) nordic  
 

La plazza dal schef nordic resta vacant 

 

10. Commembers nouvs e demischiuns 
 

Commembers nouvs: ingüns 

Demischiuns: Helena Guntern,  

 
11. Program da l’on 2026 
 

07.01.26 Passlung da not 
01.02.26 Passlung popular da Zernez 
21.02.26 Maloja / Zernez 
01.03.25 Maraton da duonnas 
09.03.25 Maraton Engiadinais 
 
12. Comunicaziuns e varia 
 

Flavio Cahenzli es 25 ons commember pro Swiss Ski e clappa üna medaglia d`onur. 

Il president ingrazcha a Fadri Duschletta per seis lavur da guardgia chamonna (Bellavista) 
El preschainta las nouvas giaccas da l`OJ 

Marco serra la sezzüda a las uras 21:00 e giavüscha a tuots üna bella saira. 

 

Zernez, ils 13.11.2025 L’actuara: Sandra Werro 


